
        Mutiko adoptatu bat da Josetxo, marinel egin eta munduan zehar ibiliko dena, azkenean herrira itzuli eta bere maitearekin ezkontzeko, azken hau gurasoek estu hartzen bazuten ere, beste senargairen batekin ezkon zedin. Argi ikusten da Txomin Agirreren eragina. Dena den, Etxeitak badu alderdi naturalista bat ere, hots, errealitatea sarri idealizaturik azaltzen badu ere, tarteka ageri dira haren alderdi gordinak ere. Hemen hautatu dugun pasarte bikoitzean aita-amek Eladi konbentzitu nahi dute, Josetxo ahaztu eta beste senargai bat har dezan, eta ahalegin horretan jo eta zehatu egiten dute, behin eta berriz, azkenean erotu egiten den arte.

        Irakurketa atsegineko idazlea da Etxeita, tamalez ahaztu samarrik badago ere. Haren hizkuntza oso bizkaiera kolokiala da, eta naturala da halaber elkarrizketak emateko modua.

Obrak:

— Mari-Jesus ta Iru artzañak 

— Josecho 

— Jayoterri Maittia 

— Oroitzapenak 

— Ziñistuten dot Jaungoikoa'gan 

— Urikoa 

— Itxasoa 

— Au, ori ta bestia

Lanik aipagarrienak :

        1) «JOSECHO» (1909): auxe da eleberri onen aria: ijito batzuk ostutako umetxu baten gora-berak, Mundaka'ko baserri baten, kalean, itxasoan, Ameriketako lurraldeetan... azkenean bere gurasoak aurkitu arte.

        2) «JAYOTERRI MAITIA» (1910): euskaldun neska-mutil batzuk Ameriketara doaz, Mexiko'ra, ta gero barriro biurtzen dira, biñan-biñan, euren jaioterri maitera, «Ardibaso» zoragarrira... Bukoliku-kutsua dau nobela onek. «Liburu biotan, atzerrietako gauza jakingarrien albistak emoten ditu... Nobela biok garbi-garbiak, edozein umek irakurteko lakoak... Berbakuntza gozo ta bizia darabil beti, iturri onekoa..., noizean bein erdalkeriaren ikutua izan arren, eta ori itzurrenari buruz soillik...» (E. Erkiaga, «Olerti», 1962, 107-123). Itz barriak (neologismuak) be, bai berak eta bai bestek sortutakoak —gitxi baiña—, or-emen sartzen ditu.

        3) «AU, ORI TA BESTIA»: olerki-liburutxua. Artikulu asko aldizkarietan

